
LUGANDA

(LITULICA W’OLUGANDA)

Olupapula Olwokusatu

Essaawa ssatu (3)

EBIGOBERERWA:

Olupapula luno lugabanyiziddwamu ebitundu bisatu: A, B ne C.

Mu kitundu A kolamu ekibuuzo kimu

Mu kitundu B ddamu ekibuuzo kya puloozi n’ekirala kimu okuva mu bitontome. Mu kitundu C, kolamu ekibuuzo kimu

EKITUNDU A

ENGERO ENJIIYE

Ddamu ekibuuzo kimu kyokka ng’okiggya mu nnamba 1, 2, 3 oba 4.

M.B. NSIMBI:
Bwali Butamanya

1. “Ssebo, oba mmotoka efudde, ka nveemu nninde endala naye obudde bumpitako!”
a) Ani ayogera ebigambo ebyo era biggyiddwa mu ssuula ki? (Obubonero 02)

b) Nnyonnyola engeri ebigambo ebyo gye bituuka okwogerwa (Obubonero 08)

c) Ebunyumizibwa omwogezi oyo mu lugero bisobola bitya okuyigiriza omuwala w’ensangi zino okubeera ow’omugaso mu nsi? (Obubonero 15)

2. a)Nsimbi azimbye atya ekifaananyi ky’amaka g’ensangi zino ng’ayita mu lugero lwe?

(Obubonero 12)

b) Omuwandiisi yagenderera ki okussa amaka ga Teefe mu lugero lwe?  (Obubonero 13)
E. K. KAWERE:
Zinunula Omunaku

3. “Nze nnali omwangu ne mmusaba amutegeeze nga bwe tutajja kumusuubiza nti tetuusulemu, naye era nga bwe twali tetujja kweteeka mu kabi konna.”

a) Menya abantu bataano (05) abeeyolekera mu mboozi eyo (Obubonero 05)

b) Nnyonnyola ebintu ebikulu ebiddirira emboozi eyo okutuuka enkeera (Obubonero 10)

c) Omwogezi w’ebigambo ebyo omuyigirako ki? (Obubonero 10)

4. Nnyonnyola ebintu eby’enjawulo abakulembeze b’ensangi zino bye bayigira ku abo abali mu lugero Zinunula Omunaku (Obubonero 25)

EKITUNDU B

PULOOZI

5.
Soma ekitundu kino wammanga n’oluvannyuma oddemu ebibuuzo ebikikwatako

Obuyombi bw’omukyala obuyitiridde nabwo tebuwangaaza maka. Oba gawangadde kale, naye temuli ssanyu na kweyagalako. Omwami n’omusojja, n’ebitaliimu nsa nabyo n’ovuma! Ebituufu n’ebitali bituufu gwe munno n’omufuula kya kujooga kyo. Munnange nno abaami baali badda abaagumiranga

ebyo, n’abantu ne bamwogerako nga ssekibotte! Omukyala n’alya mu ttama, kitange ne yeesirikira n’amusegulira. Manya nno nti si bano aba leero. Kantu katono nnyo tugambe ebikozesebwa byaweddewo, omukyala n’abyogerayo, omusajja k’amala adda eka ng’ebyamutumiddwa tabireese awo ne lwogooma. “Yee, tompita musiru musajja ggwe, ndaba mmanyi obigulira bamalaaya bo, naffe waalitujjukidde? Olowooza abakazi b’oyagala sibamanyi? Anti gy’obitwala. Kale nno genda gy’oba olya mu bakyala anti ompita mupakasi wo.

Omwami nno lw’alikeerereza ku budde ne basajja banne, amala addayo ng’essaawa eyaabulijjo eyiseeko nnakyala by’atayogera ku olwo nga Katonda tannabitonda. Era abeemiriraano n’abayise bonna ko ebikere mu migga bye biriwuliriza bw’ayatika. Anti wulira: “Obutambuze bw’ogusajja guno nze bw’ansobera, kuva ddi ng’omusajja aleppuse, nnyabo nze ebyo sibisobola, era ojja kufunayo balala ab’okujooga si nze muwala w’abenvubu!” Gunsinze, nnyabo nno otuzzi otwokunaaba! “Tontegeeza, gy’ova tonaabyeyo? Bo abo tebasobola kukubugumiza mazzi? Ye ate togalaba? Weesenere amazzi ofumbe onaabe. Ova nnyini mu bakazi ondeetako ejjoogo, kale, kino, kiri.” Bannange omukazi n’afuuka ensonga. By’alangira bba byonna ateebereza biteebereze. Abakazi b’amulangira tebaliiyo, era ddala omukyala ono talabangayo ku mukazi okuggyako okulowooza nti bba aluddeyo osanga aliko awantu ew’omukazi we yeewogomye.

Omwami wa ddembe okugula ebintu nga bw’ayagala n’abigaba nga tomanyi nga ggwe tonnamutuma bya mu maka. Mukyala, omwami wo muntu asobola okwerabira bye wamutumye, naawe ggwe wennyini weerabira. Bye wasabye, oba tebireeteddwa balo mujjukize bujjukiza. Oleme kuyita mu kwogera bisongovu, obugoye bw’abaana, ffiizi, byonna twala tugende. Yogera bwogezi kitaliiwo oba kyonoonese oleme kuyomba buyombi.

Abafumbo mbabbireko? Omwami ayagala kukwata mpola, kubembereza, kugamba na buntubulamu olwo nno lw’asanyuka. Ggwe munnange buli ky’oyagala bw’onooyomba n’ovuma, n’odda awo ne weesojja, ekitayombesa, ggwe n’oyana, ekyogerwa mu mukwano n’owowoggana, leero nga n’emitaafu mu kyenyi tegikuggwaamu, wattu munno ajja kwetamwa! Owulira bangi abatya okudda eka nga bukyali olw’obuyombi lw’abakazi baabwe. Bw’aba anywa ku twenge, ne lwataaliyagadde kunywa, era abeerayo mu bbaala atere akendeeze ku ssaawa ezidda ewa kayombera. Akola bw’atyo addeyo ng’asigazizza ssaawa ya kunaaba, kulya, nga yeebikka mu kikunta, ng’olwo olunaku aluwona, ate ng’alinda lwa nkya.

Ebibuuzo:

a)
Nyonnyola obukodyo omuwandiisi bwe yeeyambisizza okusobola okutuusa obubaka bwe eri

b’awandiikira
(Obubonero 06)

b)
Omuwandiisi alina ndowooza ki ku nneeyisa y’abakyala mu maka?
(Obubonero 06)

c)
Mulanga ki omuwandiisi gw’akubira abafumbo okusobola okuwangaaza obufumbo bwabwe?



(Obubonero 04)

d)
Omuwandiisi by’awandiiseeko bikussa mu mbeera ki era lwaki?
(Obubonero 05)

e)
Nnyonnyola ku ngeri omuwandiisi gye yeeyambisizzaamu olulimi
(Obubonero 04)

EBITONTOME

Ddamu ekibuuzo kimu kyokka ng’okiggya mu nnamba 6, 7, 8 oba 9.

F. M. MASAAZI;
Mpaawo Kitakya.

6.
Soma ekitontome kino n’oluvannyuma oddemu ebibuuzo ku nkomerero yaakyo.

OKUKOZESEBWA

Olumu mbaako ne bye ssaagala naye
Ly’eddoboozi ly’akulira, awo w’okola

olw’obukozeswa ne mbikola. Abakozesa
Omusaala gw’omwezi, gujja kutemwa

abasinga tebakimanya nti akozesebwa naye
Okkozeswa nkumale, nandiki nkole?

alina eddembe ly’obwebange!


4. Okukozeswa!

1. Okukozeswa!
Abooluganda lw’omukulu, nabo weebali

Okukozeswa nkumuze, sirina gafa
Okutungisa eddinda, erya sikaati ye

Abalenzi n’abawala, mbawa ga buwa
Okusasula fiizi, z’abawala n’abalenzi be

Weeyigirize akalimu, nga kako bubwo
Okutwala ne mukene, mu bukoko bwe

Ne bw’ofuna ttaano, nga zizo bubwo
Okukoola n’omuddo, gwa vvanira we

Okucungwa ne kkatala, oliba ofumye
Okufuuyira ennyumba, nzite n’ensiri!

Ekitiibwa n’onyoomwa, ziriba ngero
Okukozeswa nkumale, nandiki nkole?

Okufuna ku ddembe, ebyo by’ofuna



5.Okukozeswa!

2. Okukozeswa!
Ka nsigalire kukola, kagezi abuze

Ne bw’oba ng’olwadde, olina okkola
Naye okukolanga, nkiise teriba ssanyu

Omulambo gwa senga, tolikaabako
Olukedde lwe lujja, balisasulwa

Amasanyu g’ensi eno, ofunako kkumi
Bwe ndirinnya ku swiici, kiriba kitya?

Toliweebwa ku ssente, ezimala awaka
Bwe ndirekamu enkanga, guliba gutya?

Ne bakucunga n’owulira, oyagala omale
Bwe sirijja ku olwo, olw’okkola ennusu?

Bw’olowooza n’opimamu, ng’olina okkola
Omukozeswa, Omukozesa, bayige

Okukozeswa nkumale, nandiki nkole?
Kuyambagana

3. Okukozeswa!


Okukeera mu bunyonyi, otuukeyo okole


Ekkatala lya leero, lisula liwedde


Ly’eddoboozi ly’omukulu, erikubuuza ku nkya


Ekkatala lya jjo, ggwe wakoze bubi


Ebibuuzo:

a)
Omuwandiisi alambuludde atya ebirowooze bye mu kitontome kino? (Obunonero 07)

b)
Ntunnunsi ki eziri mu kitontome kino era zizimbiddwa zitya?
(Obubonero 05)

c)
Okuwaawaanya okweyolekera mu kitontome kino omuwandiisi akugendereddemu ki?




(Obubonero 06)

d)
Nnyonnyola ku nzimba y’amaloboozi mu kitontome kino
(Obubonero 04)

e)
Omuwandiisi ayolesezza atya olukusa lw’abatontomi?
(Obubonero 03)

7.
Nnyonnyola n’ebyokulabirako engeri Masagazi gy’atulaze nti teri mbeera ya lubeerera


ng’ayita mu bitontome bye

(Obubonero 25)


OKOT P’BITEK;
Omulanga gwa Lawino. (Kyakyusibwa Abasi Kiyimba)

8. Soma ekitontome kino wammanga n’oluvannyuma oddemu ebibuuzo ku nkomerero yaakyo.
AMAZINA G’ABAGWIRA NZE SIGAMANYI

1. Ocolo ansekerera buli lukedde Kubanga sisobola kuzina Mazina ga Bakyeruppe,

Amazina Amacoli agayita ga sitaani, Mbu era gajja kutwokesa omuliro.

2. Nze amazina ga basserwajjookwota Sigasobola, era sigeegomba.

Ggwe ssebo omuntu n’akwata munne Mu lujjudde lw’abantu N’amunyweza, n’amutuga

A-a-a-aa, nedda nedda!

Kale buno bugunjufu nnabaki Obutaliimu kuswala?

Ye omuntu atali mulogo, Ozina otya nga toyimba?

3. Abazungu bwe baba baagala okuzina Mubalekere amazina gaabwe,

Basajja battu ne bakazi battu

Obwo bwe buwangwa bwe bamanyi.

Naye omwana w’Omuddugavu

Okuzina amazina gano



N’omala n’ogatutendera

Nga bwe gali ag’ekigunjufu,

Nze ndaba kiswaza akikoze

Ne kisonyiwaza n’akirabye.

4. Ago amazina ga bannaffe abaasoma Agalimu ebikolwa ebiswaza

Ng’okukwata mwannyoko mu kiwato N’okuzina ng’otamidde

Na byonna ebigenderako, Okunkaka okugazina Njulirira okwetuga,

Oba okufuuka kibunoomu Ntere mbule nveewo.

Kyokka ye Ocol musajja wattu Alaba nga gano amazina

Ge gasinga amazina Amacoli.

5. Anti amagezi ge gonna gali ku kimu: Ayagala kukuula kiryo kya nsujju Bajjajjaabe kye baaleka basimbye.

Ebibuuzo:

a)
Amazina g’Abazungu agoogerwako gazinibwa gatya?
(Obubonero 06)

b)
Obukugu bw’omuwandiisi bweyolekedde butya mu nzimba y’ekitontome kino?
(Obubonero 06)

c)
Omuwandiisi yeeyambisizza atya obubonero mu kitontome kye?
(Obubonero 05)

d)
Bintu ki ebikulu ebifudde ekitontome kino okuba ekinyuvu?
(Obubonero 05)

e)
Nnyonnyola amakulu agali mu sitanza esembayo
(Obubonero 03)

9.
Nnyonnyola ng’owa n’ebyokulabirako engeri Lawino gy’alwaniriddemu obuwangwa bw’eggwanga

lye.
(Obubonero 25)

EKITUNDU C

EMIZANNYO

Ddamu ekibuuzo kimu kyokka ng’okiggya mu nnamba 10, 11, 12 oba 13

W. KIYINGI:
Lozio Bba Ssesiria

10. “Aa-a, muleetedde ono Jane amulabe. … Leka kufuuka maaso omwana afumbirwe.”

a)
Emboozi eyo eri wakati w’ani n’ani?
(Obubonero 02)

b)
Nnyonnyola engeri okutyoboolebwa kw’obuwangwa mu muzannyo gye kusibuka ku bantu abo


waggulu

(Obubonero 10)

c)
Omuwandiisi agenderedde ki okututeera ekitundu omuggyiddwa ebigambo ebyo mu muzannyo


gwe?

(Obubonero 13)

11. Nnyonnyola embeera n’ebikolwa by’abantu b’oku kyalo kya Kiyingi ebyamusobozesa okuwandiika

omuzannyo Lozio Bba Ssesiria
(Obubonero 25)

ELLY N. KYEYUNE:
Bemba Musota

12. “Ate ogamba kati omutwe gwe gukyamuweereza? Agenda ne yeesuulamu akazoole olwo abantu be

n’abafuukira omusege.”

a)
Emboozi eyo esimbuddwa mu kitundu ki eky’omuzannyo?
(Obubonero 3)

b)
Biki ebigenda mu maaso ebireetera aboogezi okwogera batyo?
(Obubonero 10)

c)
Biki ebikolebwa ayogerwako ebiraga nti omutwe tegukyamuweereza
(Obubonero 12)

13. Obukugu bwa Kyeyune mu kuwandiika emizannyo gya katemba bweyolekedde butya mu muzannyo Bemba Musota? (Obubonero 25)

